Filémon
P

òl, you prizonnié Jézu Kri, é Timoté frè nou, ékri Filémon chè byinn‑émé nou, é ouvrié ansanm,

2 E pou byinn‑émé nou Afia, é Archip solda ansanm avèk nou, é pou légliz ki nan lakay ou:

3 La gras pou ou,é la pé, ki soti nan Bondié Papa nou, é Ségnè a Jézu Kri.

Mouin Rémèsi Bondié
Pou Ou, Filémon

4 Mouin rémèsi Bondié mouin, ap nonmin ou toujou nan lapriè mouin yo,

5 Ap tandé sou amou é la foua ou, ké ou ginyin anvè Ségnè a Jézu, é anvè tout sin;

6 Pou patisipasion la foua ou a kapab vi‑n éfèktif pa rékonnésans nan tout bon bagay ki nan ou nan Jézu Kri.

7 Paské nou gin gran joua, é konsolasion nan amou ou, paské kè sin yo rafréchi pa ou, frè.

Onézim

8 Sé pou koua, malgré mouin kapab aji avèk anpil asirans nan Kris pou kòmandé ou sa ki konvénab,

9 Min a‑kòz amou mouin pito siplié ou, piské mouin tankou Pòl vié a, é koun‑yé a you prizonnié Jézu Kri tou.

10 Mouin siplié ou, pou pitit gason mouin Onézim, sila a mouin té anfanté nan chinn mouin yo:

11 Ki pa té itil pou ou nan tan pasé, min koun‑yé a itil pou ou é pou mouin:

12 Sila a mouin té voyé ankò: sé pou ou résévoua li, sa vlé di, pròp kè mouin.

13 Mouin ta vlé kinbé li avèk mouin, pou li kapab sèvi mouin nan plas ou nan chinn lévanjil yo:

14 Min mouin pa ta fè anyin san lidé ou; pou byin ou pa ta kòm li té fòsé, min volontèman.

15 Alò pètèt li té pati pou you sézon pou ou ta résévoua li pou toujou.

16 Pa kòm you ésklav koun‑yé a, min plis pasé you ésklav, you frè byinn‑émé, pou mouin éspésialman, min konbyin plis pou ou, tou dé nan la chè, é nan Ségnè a?

17 Alò si ou konté mouin you kòmpagnon, résévoua li kòm mouin minm.
18 Si li té fè ou tò, ou byin doué ou kèk, mété sa sou kont mouin;
19 Mouin minm Pòl té ékri sa avèk pròp min mouin, mouin va péyé sa: min mouin pa di ou kouman ou doué mouin minm pròp tèt ou an plis.

20 Oui, frè, ban mouin la joua pa ou nan Ségnè a: rafréshi kè mouin nan Ségnè a.

21 Paské mouin gin konfians nan obéyisans ou, mouin té ékri ou, ap konnin ou va fè tou plis pasé sa mouin di.

22 Min nan minm tan, paré you démè pou mouin tou: paské mouin éspéré ké pa lapriè ou yo, yo va lagé mouin ba ou.

23 Epafras, ki prizonnié avèk mouin nan Jézu Kri a, salié ou;

24 Mak, Aristark, Démas, Luk ouvrié ansanm mouin yo.

25 La gras Ségnè nou Jézu Kri avèk léspri ou. Amèn.
